
Safaw tosa a tatokian ko pisatatikotiko a
romakat

Fayiaw, taloma’ kiso tona lipay haw? Maroray kako a misacacak
to hemay! saan koya palicay no sona ako, a maanen ako a caay
kataloma’ hakiya? Yo tosaay a roma’ad ko pipahanhan ako, safaw tosa
a tatokian ko pisatatikotiko a romakat tina limaay a eli’ a kilo a lalan.
Watah ko raay no niyao’ ako o Kiwit.

O Kiwit a niyaro’ 1 taterongan no siwkolan a ’alo, o rayray no
Fata’an a finacadan no Pangcah. O ina ko tapang no kakawaw no
niyaro’ . O fangcalay kona Kiwit a niyaro’, o mawmahay a ma”“min ato
pahafayay to kolong ko tayal no i niyaro’ay. Nikawrira,caay kacaloway
ko lalan no paliding ato otofay, saka masadak a tayra 1 Taypak a matayal
ko 'alomanay a kapah. Denganto o mato’assay ato wawa ko 1 niyaro’ay,
orasaka nanomamang ko wawa a mapa’orong to tayal no niyaro’,
iniyan haw 1, o sasafaloco’en no mita o wawa no Pangcah konini a
demak.

Yo tosa polo’ ko mihcaan no mako 1, tayrato kako 1 Taypak a
matayal, o ina ato fafahian a kaka ato tatoloay a wawa no kaka ako to
ko iloma’ay. O kaka ako to fafahian ko matayalay ato pahafayay to
kolong. O tayal no lalafo no loma’ 1, oyato tatoloay a wawa ko
midemakay. Namatini kako i mamangho. Yo pakalaya’ kako toya
tingwa, maharateng ako ko roray no sona no mako, saka nanay anini
kako a taloma’ a mipadang pa’icel i cairaan sa ko faloco’ ako.

Nikawrira, o sowal no sinfon ato tilifi, mapekoh ko lalan no
so-howa-kong-lo, a tolo™to a romi’ad ta makat ko paliding saan, kona
hamaanen to aca a taloma’ sa ko harateng ako, nikawrira masafaloco’
ako ko olah ato salipahak sanay a pising no sona ako i, caayto ka filo
koya pasataloma’ay a faloco’ ako, ano matira ko lalan haw 1, pakatimol
kako a taloma’ sato ko harateng ako.

Maratar kako a pakapaliding a taloma’, pakatimol ko rakat ako.
Saadihay sa ko pita’elif to niyaro’ no tao, ma”minayto ako a mahaliyok



kina Taywa a kitakit, 500 kong-li ko raay no nirakatan a lalan. Safaw
tosa a tatokian ta tangasa i loma’.

Nano dafak tangasa to lafii a parakat to paliding, kirami ni ta’lifan
to lotolotokan, tatiih ko lalan ato caayay ka fa“cal ko romi’ad, saka
nisinanot kako a parakat to paliding.

Tangasa sato kako 1 loma’, matakop no mako ko nikalafi naira,
ma’araw ako ko pising ato tawa no sona ako haw i, malasawad koya
roray no mako a parakat to paliding, i 1n1yan a naga’ ayay a nikaka’araw
niyam haw i, caayto ko mamapawan no niyam tangasa i da’oc.

Ano matiratira ko roray no mako a parakat to paliding 1, nikawrira
sa™p1’ sa ko harateng ako toya dadaya, nisafaloco’ kako to mata’lifay
tonini a romi’ad i, matinitini aca hakiya ko orip no 1 niyaro’ay?
Hacowa sato ta ira ko fangcalay a lalan hakira! Ano cila sato a matiya
aniniay ko pinangan ako a taloma’ talaTaypak. Saka songila’aw ako ko
sa”*sa’ a mafoti’ ta manga’ay ko tiring ako a patiko a taloma’ anocila.

Mafoti’ to dadaya 1 niyaro’ awa ko ’engi’engiw, matengi ako ko
pisatektek no rakat no toki, hining sa kako to kararayan, hilam
ta”ngalto, a mowadto a misaranam, a malingad to kako 1 siwaay a toki,
pakay 1 Li-san ta mita'lif to I-lan a ’emamis, 1 siwaay to dadaya a
tangasa 1 Tay-pak, matini ko pipahanhan ako tina tosaay a romi’ad.
Ano iraira ko nikaroray 1 lalan 1, nikawrira matomes no lipahak ko
faloco’.

